
ez zaltez moztu

Eurohiria: herritarron
hoberako edo ekonomiaren
patrikarako?

Aspaldian gure inguruko errepideetatik igarotzen diren
autoei begira gelditzen natzaie, eta equnean zenbat
pasatuko ote diren galdetzen diot nire buruari. Biztanle
asko gara Pasaia aldean, baita Lezo, Orereta eta
Oiartzunen ere. Gu baino gehiago dira, ordea,
egunerogure eremuko rrepideak erabiltzen dituztenak
merkantziak alde batetik bestera garraiatzeko.
lkaragarrizko trafikoa izaten da askotan. Honek sortutako
kutsadura handia da, bestela begira iezaiozue Pasai
Antxoko Nafarroa Etorbideko eraikinei.

?PARIS

~ BORDEAUXEY

BILBAO.

M BARCELONA

Hala ere, trafiko kutsatzaile eta arriskutsuari, ingurumen gaixotuari, baita eskual-
deko langabeziari aurre egiteko zenbait proiektu egingo ei dira; portua zabalt-
zea, Bidasoa-Oarso errepidea, Abiadura Handiko trena... Hauen berri zehatzagoa
izateko internetera jo dut eta proiektuen proiektuaren izena idatzi dut "Eurohi-
ria": Baiona-Donostia, mugaz gaindiko hiri berria da. Xedea "lehen estatu ezber-
dinetan kokatuta zeuden, elkarri bizkarra emanda bizi ziren, bi komunitateak el-
kartu eta hiri bakar bat egitea, XXI. mendeko hiri batek behar dituen azpiegitu-
rez eta zerbitzuez hornituz. Horrela, 600.000 biztanleen eskaerei erantzun hobea

eman ahal izateko". Hau irakurri ondoren, argudiatzeari ekiten dio dokumen-
tuak: Akta Bakunak pertsona, merkantzia eta zerbitzuak askatasunez zirkulatzeko
aukera ematen du, hori dela medio, Eurohiria sortzeko asmoa piztu zen, izan
ere, lehiakortasun globalak edo merkatu bakarrak, ekarritako premiei eta erron-
kei aurre egin behar zaie. Gainera Europako nazioarteko ardatz handienetako
batean irautea lortu behar da, horretarako azpiegiturei garrantzia berezia ema-
nez. Bestalde, ingurumenaren aberastasuna eta kultura kalitatea bermatuko di-
tuela agertzen da bertan.

Ez dit errepide tren eta portuan zer egingo duten zehaztu. Egunkarietan
agertzen diren albisteek erakundeek sinatutako akordioak azaltzen dituzte, baita
sortuko dituen abantailak, baina non daude desabantailak? Behin bakarrik iraku-
rri ditut Gipuzkoan gehien saltzen den egunkarian eta Superportuaren aurkako
koordinadorako kide batek esandakoa zen, ez erakundeek hausnartua. Beldurtu
egin naiz ingurumenari ematen dioten garrantzia ikusita, izan ere, azpiegiturei
buruz azalpen sakonagoa baitago naturan sortuko duten inpaktuaren nondik
norakoa baino.

Informazioa biltzen jarraitu dut eta portuaren aipamen apur batzuk topatu
ditut: itsaso aldera begira den Jaizkibelgo zati batean 1.500 metroko kaia egingo
dutela eta tunelen bidez iritsi ahalko dela bertara esaten da, besteak beste. Kale-
ra jendearekin hitz egitera jaitsi naiz, eta batek Oreretako bere baserria utzi egin
behar izan duela erran dit Abiadura Handiko trenak bertatik igaro behar baitu,
eta Masti Loidi baita Txirrita Maleo poligonoen inguruan ere egin behar duten
Egiburu poligono berria gogorarazi dit. Orduan, errepide berriek ez dituzte auto
horiek guziak hobeto ibil daitezen egingo, merkantziak beren helmugara garaiz
irits daitezen baizik. Beraz, helburua ekonomikoa da huts-hutsean, merkatu ba-
karrean lehiakor izateko eginen da oro.

Ikarak mila galdera sorrarazi dizkit: Jaizkibelgo animaliatxo, landare baita
mendiaren beraren aurka ere ez al dute egingo? Herritarroi naturara iristeko bi-
dean oztopoak ez al dizkigute gehituko? Eta arriskuak? Etxeko lorategian buelta-
ka ibili beharko ote dut? Kutsadurak ez al gaitu itoko? Primeran iruditzen zait
langabezia murriztu nahi izatea, baina ez al da arazoa portua egin bitartean soi-
lik konponduko?

Itaun anitz dira, erantzun desberdin ugari dituztenak. Niri, ordea, natura
axola zait, arnasten dudan airea. Ahal dudanean, mendira oinez joaten jarraitu
nahi nuke, orain egiten dudan lez; geroz eta urrutiago dago zelaietako belarra,
ordea, eta arriskua hurbilago. Ez dakit zuei, baina niri ez dit erantzunik ematen
proiektu honek nire buruari gure eskualdea berpizteko zer egin dezakegun gal-
detzen diodanean. Hutsune gehiegi eta gezur handi bat: ingurumenaren aberas-
tasuna zainduko dela.

Lorea Muguruza

rankazaleok, hementxe duzue zuen
txokoa zuen kezkak, zalantzak,
iradokizunak edo dena delakoak Pasaia
osotik zabal daitezen. Bidali iezaguzue gutuna,
eta guk, inolako mozkinik gabe, argitaratuko
dugu. Horrela helarazi diezaizkigukezue zuen

aportazioak:

postaz: eskalantegi 38 behea, 20110 Pasaia
e-postaz: branka@euskalnet.net
telefonoz: 943 34 10 45

TESTUAK: MARKOS SISTIAGA/ JON VICENTE/ OLATZ SISTIAGA/ LUIS M? LABOA,/MARIPI ETXARRI

BARRUTIZ BARRUTI

TAP - 2002ra-
ko proposame-
nak

1 SARRERA

Orain urtebete, TAP jaio
zenean, hainbat alegazio
jarri genizkion Ordenant-
zari, gure filosofia era-
kusten zuen diptikoa ba-
natu genuen herrian ba-
rrena eta, lan horren or-

dainetan, 300dik gora
herritarren babesa jaso
genuen beren sinadura-
ren bidez. Esker mila!

Ordutik hona aldaketa
nagusi bat gertatu da he-
rrian: joan den abuztuan,
Udal Gobernuak Orde-
nantza jarri zuen inda-
rrean eta, gertakizun xu-
me horrek, azpikoz gora
jarri du ordura arte Doni-
baneko parte zaharrean
kotxeen erabilera oke-
rrak sortzen zuen anaba-
sa eta egoera penagarria.

2 ORDENANTZARI BURUZ

Hortaz, balorazio positiboa
egiten dugu TAPekook Orde-
nantza indarrean jartzeari
buruz. Ez hori bakarrik: gure
ustez, ezinbesteko tresna da
gurea bezalako herri batean
trafikoa arautu nahi bada.
Baina, bestalde, ezin daiteke,
inolaz ere, trafikoaren ingu-
ruan hartzen den neurri ba-
karra izan. TAPekoon ustez,
Ordenantzak ez du nahikoa
indarrik arazoari irtenbide
iraunkorra emateko. Arazoa
konplexuagoa da eta, ondo-
rioz, neurri osagarriak eta
hainbat eratakoak hartu be-
har dira.

3 TAPEN HELBURUA ETA ARDAT-

ZA

laz genioen bezala, platafor-
ma hau osatzen dugunon hel-
burua Donibaneko parte za-
harreko trafikoa arautzea da,
erregulatzea, razionalizatzea.
Gure proposamen eta inizia-
tiba guztiak oinezkoen erres-
petuan eta bizilagunok ditu-
gun beharretan oinarrituta
daude. Horixe da gure lana-
ren ardatza: oinezkoekiko
errespetua eta herritarren be-
harrak uztartzea, guztiontza-
ko Donibane hobe baten al-
de.

4 PROPOSAMENAK

Hainbat proposamen landu
ditugu azken hilabete haue-
tan. Borobilduenak dira he-
men azaldu nahi ditugunak:

4.a Aparkalekuak

Hiru eremu bereiztea propo-
satzen dugu: A, B eta C

A = Tximiniaren ingurukoa.
Bertako bizilagunentzat baka-
rrik.

B = Koxtaperen aurrekoa.
Konpondu eta txukundu egin
behar da, eta erabilera libre-
ko aparkalekua litzateke.

C = Moila (Junta del Puerto-
koa). Baimen iraunkorra be-
har da aparkaleku gisa era-
biltzeko. Hau ere erabilera li-
brekoa litzateke.

4.b Pibote automatikoa

Gure ustez, pibote automati-
ko bat jarriz gero, baimena
duten kotxeek bakarrik izan-

go lukete sartzeko aukera eta,
hori, ona izango da, dudarik
gabe, herriarentzako. Hauxe
da gure proposamena: A ere-
muko parkina eta parte zaha-
rrerako sarbidea pibote ho-
nen bidez kontrolatzea.

4.c Motoraren ontziraleku-
tik plazaraino

Badia osoa hartuko duen
plangintzaren faltan, gutxie-
nez, aparkalekua

plazarekin lotuko duen txalu-
pa ahalik eta azkarren jartzea
proposatzen

dugu. Neurri hau herritar-
rontzat ezezik (Plaza ingu-
ruan bizi direnentzat, Bo-
nantza eta Errekakoentzat ba-
tik bat), jatetxeetara datozen
bisitarientzat ere oso egokia
iruditzen zaigu. Sanjuandar
guztiontzat onal

4.d Seinalizazioa

Aurreko hiru puntuei buruz-
ko informazioa oso-oso argi
adierazi behar da seinaleen
bidez. Donibanera datozen
auto-jabeek ez dute asmatzen
ibili behar, inprobisatzen edo
galdezka. Guzti-guztia argi
eta garbi seinalizatzea propo-
satzen dugu.

4.e Bestelako proposamenak
Beste proposamen eta ideia
batzuk ere landu ditugu. Ho-
na batzuk:

-Plaza biziagoa egiteko, eki-
taldiak sustatu

-Plaza mobiliario urbanoz

»T SESTERIK

N

Y

hornitu, aparkatzeko tokiak
mugatzeko baliatuz: pilotale-
kua eta etxe-ondoak babestu
behar dira.

-Larrialdietarako zerbitzuak
(anbulantzia, suhiltzaileak)
behar bezala antolatu eta he-
rritar guztiak informatu pro-
pio eginiko idatzi bat bidaliz.
-Herritarren iritziak, kexak...
jasotzeko kanalak ireki.

S BIDEA URRATZEN

Ez dugu gure lana helburuak
eta proposamenak planteat-
zera mugatu nahi. Proposa-
menok aurrera ateratzeko
hainbat bide urratu nahi di-
tugu:

-Informazioa banatu herrita-
rren artean.

-Sinadurak bildu .

-Udal ordezkaritza duten al-
derdi politikoei gure ikuspe-
gia eta proposamenak aurkez-
tu.

-Udal Gobernuan dagoen al-
derdiarekin harremanak fin-
katu.

-Gure proposamenen jarrai-
pena egin.

-Jatetxeetako jabeekin bildu
iritziak trukatzeko.

TAP - Trafikoa Arautzeko Pla-
taforma
Gurekin harremanetan jartze-
ko: Donibane-TAP@yahoo-
groups.com

komikia
Aitor Puy

N
S

=

g
\\\\ i/
\ o——
“E‘Q‘A 2

N

BARRUTIZ BARRUTI




=
=
3
62
<
£4
N
[
=
62
5
<
-]

Urte Berriari

aurpegi berria

Urte zahar gauean, hamabi kan-
pai hotsekin batera zerbait berria
jazten duen asko dago, horrek
hurrengo urterako zoriona ekarri-
ko diolakoan. Sinismenak sinis-

men, aurten bakoitzak estreina-
tuko dugun horrez gainera, Trint-
xerpek ere zerbait berriarekin
egingo dio kaixo urte berriari;
2002ari. Horrek zortea ekarriko

ote digun ikusteko dago, baina
superstiziosoak izatera jarritak,
2002a kapikua ere badenez, ez du
zertan urte txarra izan behar.

Baina zer da ba Trintxerpek duen

rintxer

zerbait berri hori? Ba, noski
baietz, guztiek asmatu duzue.
Euskadi Etorbidean jarri dituzten
jarleku eta autobus geltoki edo
markesinak. Askori entzun diogu,
jarlekuei bu-
ruz hitze gi-
tarakoan,
' Donostiako
' Boulevarde-
an jarri di-
| tuztenen tan-
| kerakoak di-
. rela, baina
| antza badu-
ten arren guk
zerbait des-
berdina ikusi
diegu.
Trintxerpen
jarritakoak
"koadrilako"
aulkiak dira,
batzuk beste-
ei begira ipi-
nitakoak. Donostiakoak, "koadri-
lakoak" bai, baina haserre dau-
den koadriletakoak direla esango
genuke.

Euskadi Etorbidea udaberrian
imaginatzen
ahalegindu
gara aulki
horiei buruz
- artikulu bat
idaztea otu
| zaigunean.
Egin zeuk ere
ahalegin ho-
ri...Euskadi
Etorbidean
tenperatura,
| epela; goiz
¥ partean, erre-
. tiratu edo ju-
bilatuak, el-
karri kontu
' kontari, bat-

zuk besteei begira. Ezinduren bat
balego ere, gurpildun aulkia jar-
leku berrien artean ipinita. Arrat-
salde partean, haurrak ikastolatik
atera eta meriendaren orduan,
gurasoak eserita, oraindik kotxe-
etan dauden haurtxoak ere ber-
tan ipinita eta koxkorragoak in-
guruan jolasean. Iluntzean, gazte
jendea; pote batzuk hartu eta be-
tan, etxera joan aurreko azken
zigarroa erre eta azken kontuak
kontatzen.

Horrela imaginatu dugu guk Eus-
kadi Etorbidea bere "mobiliari
urbano" berriari esker. Bizitzaz

blai. Eta orduan zera bururatu
zaigu, nola bizitzarik ez duten
gauzek ere bizitza sor dezaketen.
Gauzak gaizki eginak daudenean
oso erraz egiten dugu keja. Gau-
zak ondo eginak daudenean ere
kapaz izan behar genuke egin di-
tuenari zorionak emateko. Doa-
kio, beraz, hemendik gure esker
ona Udalari.

Trintxer mendi

taldearen 10.
urteurrena

Mendi tontorrean gaudela hartu
ditugu azken asteotan tragoak
Trintxerpeko tabernetan. Izan
ere, Trintxer Mendi Taldearen
10. urteurrenaren giroan, talde-
ak egin izan dituen irtenaldieta-
ko argazkiak ipini dituzte taber-
na askotan. Urrutira joan gabe
gauza politak ikusteko aukera
izan dugu, baina ikusitakoarekin
konformatu ez eta mendira joa-
teko eta paisaiak bertatik bertara
ikusteko irrika ere sartu digute
Trintxerrekoek.

Argazki erakusketaz gainera, Eus-
kal Herriko hamar menditara ir-
tenaldiak egin zituzten abendua-
ren amaiera aldera.

Zorionak Trintxer eta urte asko-
tarako!!

Guggenheime-
rako maila izan
duen erakuske-
ta trintxerpen
izan da

Abenduaren 17tik 19ra izan zen
Trintxerpeko alkateordetzan "he-
ziketa artearen bidez" erakusketa.
Nazioartean ospea duen Bilboko
museoan jarrita zen lehendik
erakusketa hau, zeinean Trintxer-
peko Karmengo Amako haurrek
egindako lanak ere tartean bait-
zituen.

RADIO DONOSTI
DONOSTI l IRRATIA

>

betiko
musika

RADIO DONOSTI
DONOSTI l IRRATIA

TESTUAK: ERKUDEN MUGURUZA / BERNAR ARRATIBEL

' San pedro

BARRUTIZ BARRUTI

Mataderoa,
Goian Bego

Herri osoa hankaz gora dauka-
gun honetan, badirudi, Pasaiako
Udala, Salbioko matadero zaha-
rra ere modu beretsuan jartzeko
asmotan dabilela.

Herriko Arau Subsidiarioetan au-

rreikusia omen zegoen suntsipen
hau, baina herritar askok, lokal
zaharrari bizia ematera zihoan
San Pedroko malabar taldeak
ateratako kartel eta pintada pi-
loa irakurri ondoren izan du be-
rehalako egoera honen berri.

Galderak kalean daude; Zer de-
montre dira arau subsidiaroak?
Nortzuk, eta nongoak diren
zeintzuk, erabaki dezakete he-
rriaren izaera estetikoa? Eta ga-

rrantzitsuena: arau hauek aldae-
zinak al dira?
Jeneralean, jendea ile-apaindegi-
ra joaten denean, norberak es-
katzen du zer egitea nahi duen
bere buruan.

12 zm festa

Giro ezin hobea abenduaren

14an herriko udal aretoan bizi
ahal izan genuena. 12 zm era-
kusketaren 6. edizioak bere
inaugurazio ekitaldi-festa ekarri
zuen herrira, eta, urtero bezala,
denetarik aurki zitekeen bertan:
ehunka obra aldrebes eta polit,
bere sortzaile aldrebes eta poli-
tekin batera, bertaratu ziren bes-
te pertsonaia liluragarri asko,
Trintxerpeko Dax tabernak urte-
ro ekartzen duen katering fin
eta berezia, eta, nola ez, zerbit-
zatutako ardo-
ek bildutakoen
entendimen-
tuetan sortuta-
ko hitz-jario
eta anbiente
ederra.
Ederrak izango |
dira hurrengo
egunak ere,
aurten parte
hartzen duten
ehun bat artis-
taren lanak
ikusteko aukera
urtarrilaren 6ra
arte izango bai-
ta.

e
Herria-
ri buel-
ta 12
irudi-
tan

Hilaren bukae-
ran kalean

izango da,
500 pezeta-
tan salgali,
Sanpedrota-
¥ rra Auzo El-
~ karteak dato-
rren urtean
sukaldean
zintzilakatu-
ta egoteko
proposatzen
duen egutegi
-~ berezia. Egu-
tegia, duela hilabete batzuk
martxan jarritako Herri Fotote-
kan jaso dituzten argazki xar-
mangarriez osatuta dago. Bera-
rekin, San Pedro eta Pobladoko
hainbat garaitako irudiak dastat-
zeko aukera izateaz gain, erosle-
ak, fototeka osatzen aritzeak
sortzen dituen diru arazoak
leuntzeko parada ere izango du.
Jakin ezazue, halaber, argazki-
altxor gehiago jasotzeko irrikaz
daudela auzo elkarteko lagunak,

eta hauekin herriko festetan era-
kusketa bat egiteko asmotan da-
biltzala.

Bitartean, hona hemen herriko
fototekan aurkitutako instante-
ko batzuk.

Agerpen mira-
garria

Basauntx txiki polita
ikusi nai
badezu
goiko kale-
tik zoaz
Torre alde-

ra. .
Eta eskubi =
aldean
bi etxetxo

tartean
an ikusiko dezu
dotore jarriya.

BARRUTIZ BARRUTI

BARRUTIZ BARRUTI

Santo Tomas
egun arrakasta-
tsua

0| Urtero bezala jende andana bildu

zen gure barrutiko zumardian San-
to Tomas eguneko txistorra usai-
nak deitua. Txirrita-AEK euskalte-
gikoek lortu dute egun hau Ant-
xon antolatzen diren jairik arra-
kastatsuenetarikoa izatea, nahiz
eta aurten antolakuntza lanetan
hainbat arazo izan, horretarako

| barrutiko hainbat talde eta elkar-

teren laguntza izan dutelarik.

| Dantza, algara, txistorratxoa sa-

gardo trago eta trago artean... Gai-
nera, aurten artisauek kaleratutako
produktuek itxura ezin hobea zu-
ten!

| Hona hemen beraz, iruditan,

Abenduaren 16an gertatutakoaren

| kronika txikia.

Gure Zumardia 27-201l0-Fasaia (Gipuzkoa)

Luzuriagako Galdetegietan lanean ari zen behar-

gin bat hil da

32 urteko langile bat hil zen iragan abenduaren 17an Luzuriagako eraikina eraisteko lanetan ari zela.
Ertzaintzak adierazi zuenez, O.N.M iruindarra hondeamakina batekin lanean ari zen buru gainera pieza
bat erori zitzaionean. Istripua eguerdiko 12:20etan izan zen. Anbulantzia bertaratu zenerako langilea
hilda zegoen. Hilotza altzatzeko agindua arratsaldeko 13:45etan eman zuen epaileak eta bertatik Polloe-
ra eraman zuten autopsia egiteko. Hau guztia dela eta, eta hildakoaren lankideek 2 eguneko lanuztea
burutu zuten, istripua jazotako tokian bertan kontzentrazioak eginez.

Erretratu zaharra

Duela hiru bat hilabete gainekaldean dugun irudi hau azaldu zen Brankako ‘Horrelakoak Ginen’ saile-
an. Bertan, argazki honetan nor ateratzen zenaren erronka botatzen genien irakurle guztieri, eta hara
non eta antxotar batek izen gehienen berri eman digula. Horra hor Edurne Otxoak, bere ama Esperanza
Aginagaren laguntza ezin hobearekin, bidali digun izen zerrenda:

AZPIKO LERROA EZKERRETIK HASITA: Nuria Valdés, Elena Garcia, Conchi Aso Merche de la Fuente,
Belen Treku, ?, Nati Badiola, Begofia Urquijo, ----------- Amenabar, Ana Cantero.BIGARREN LERROA AZ-
PITIK EZKERRETIK HASITA:?, ?, Olga Izquierdo, Isabel Formoso, Blanca Duart, ----------- Arretxe, Arant-
xa Urquijo, Pepa Alonso, Arantxa Barandiaran, M?* Jose Turqueti. HIRUGARREN LERROA AZPITIK EZ-
KERRETIK HASITA:?, ?, Maite Igarzabal, Lidia Garbayo, Esperanza Aguinaga, Lourdes Aizkorreta, M?
Carmen Balafia, Pili Virto, Conchi Martija, ?, ?.GOIKO LERROA EZKERRETIK HASITA:Isabel Etxezarre-
ta, ?, M* Carmen Velasco, Maria Zugasti ( irakaslea ), ?, Lourdes Velasco, Gema Aizagirre, ?

MIMOS
TABERNA

Gipuzkoako English Mark
Darts operadoreak

Gure Zumardia 13, behea
Pasai Antxo. Tel. : 518527

tel.:
943 51 85 27
Pasai Antxo

‘H /(ﬁ I 7+ (/ Eskafantegl, 36 - Tel 9435100 1¢
W ;"” all PASAT ANTXO

[ESTUA ERKUDEN MUGURUZA

uan Alkain

Urrestarazu

“Hau da neure afizioa. Ni ez naiz honetatik bakarrlk bizi”

br-22 . :

Makila egilea izatea, ofizioa ala afizioa?

Hau da neure afizioa. Ni ez naiz honetatik baka-
rrik bizi, nik "Fabrica de gas" zelako hartan egin
nuen lan 25 urtez. Eta han lanean nengoela, ba-
tek esan zidan, "hi Juan egingo al didak bastoi
bat? Bai lasai motel, hik sekula izan ez duan be-
zalako bastoia egingo diat, eta horrela hasi nint-

ELKARRIZKETA

zen pixkanaka jendearentzako bastoiak egiten.
Hala ere, afizioa betidanik izan dut nik, mutil
koxkorra nintzenetik.

Edozein zuhaitz ardaska bihur al daiteke
makila?

Ez, adarrak nahiz eta zuzenak izan, erraz hausten
direlako. Jendeak egiten ditu makilak adarrekin,
baina nik ez. Ezer egitekotan, kondiziotan egin

begiztatua nuen aspaldi mendian
mizpirondo zuzen bat sasien erdian

haunditzera utzita gero harrekin lan
aurten egin dut nere euskaldun makila

..dio euskal kantu zaharrak. Halatsu dabil Juan Alkain Urrestarazu. Orain
Trintxerpen bizi da, baina berak esan bezala; "Matxinbentan, Ormaiztegi
eta Beasain arteko mugan jaioa naiz. Beasain mendiko azken baserrian,
1935an, atera kontuak".
Etxeko sukaldean, eta gelatxo batean egokituta duen tailertxoan egon

gara berarekin, artisau lan honen nondik norakoa ikusi eta ikasteko.

behar da. Nik materiala erosi egiten dut genera-
lean, baina aukera dudanean, egurra bildu egiten
dut. Esaterako, feriaren batetik bueltan autoa
geldiarazi dut, bidean egur ona ikusita.

Zeintzuk dira zure lan tresnak?

Tailatzeko erabiltzen dudan hau, garai bateko
barberoen labana da, zeukan kirtena kendu eta
nik neure gustukoa jarri nion. Beste tresna asko-
rekin probatu izan dut, baina honekin moldat-
zen naiz ni ondoen. Aizkora txiki bat ere erabilt-
zen dut, nirekin 40 urte egin dituen eskopetaren
fundan, ehiztari izandakoa naiz ,eta ezer pasat-
zen ez zen egunetan makila bila aritzen nintzen
ni. Eta bi lima Bellota markakoak, hauetako ba-
tek hamabi urte daramatza nirekin, hauek dira

br-22

ELKARRIZKETA

onenak niretzat.

Non, nola, norekin ikasi zenuen lan hau?
Oso txikitan, 3 edo 4 urte nituela, aitak nola lan
egiten zuen begira egoten nintzen. Aitak aizko-
rakin egurra mozten zuen bitartean, nik, arriskua
ikusten ez nuenez, muturra aurreraino sartzen
nuen detailerik ez galtzeko. Gero, 14 bat urte ni-
tuela, morroi joan nintzen baserri batera, eta
hango aitonari makila polita atera nion gorosti
adar batetik, behian

dibujoa eta dena egin

nion. Orduan, hango

makila bila aritu izan naiz, eta aritzen naiz. Eta
oraindik ere ikasten ari naiz, edozein feriatara jo-
aten naizela ere, marrazkiei-eta begira egoten
bainaiz.

Diseinu eta forma desberdinetako makilak

dituzu, nondik sortzen dira ideiak?

Beti pentsatzen aritzen naiz. Badakizu lanik ez

duen deabruak zer egiten duen? Isatsa mugitu

erbiak bilatzeko, haren modura ibiltzen naiz ni
ere. Feriatan parte hat-
zen duten beste maki-
la egileei begira ere

aitonari opari gisa “14 BAT URTE NITUELA, MORROI JOAN egoten naiz.

eman nion. Aitona
kontentu eta ni ere

NINTZEN BASERRI BATERA, ETA HANGO Al-

Zein prozesu jarrait-

bai bere eskertzare-  TONARI MAKILA POLITA ATERA NION GO- zen da egur zati iza-
kin. Egia esan, edo-  pre| ADAR BATETIK, BEHIAN DIBUJOA ETA  tetik, makila izate-

zein lanetan ari nint- "
zela ere, beti egur eta ~ DENA EGIN NION

raino?
Tabloia erosten dut,

gero hauek zerran pasa. Ondorengo pausoa, be-
har den tamainara gastatzea. Egin beharreko ma-
rrazki eta tailak landu, gero heltzeko tokian la-
rrua jartzen diot eta arandelak sartu, eta bukatze-
ko puntera jarri. Makila bukatutzat emateko,
behin kamioilari batek
etxeko zigilua deitu
zuena egiten diet gai-
neko bolan, lauburua.

ren esku. Nik erosi nuen behin, makila bat nahi-
ko pagatuta, baina begitik sartu zitzaidan eta hu-
ra erosi behar.

Materialen inguruan, zein material erabilt-
zen da jeneralean,
zein da hobea, zein
politena?

“MAKILAK EGITEN DITUEN JENDE ASKO  Gustukoen dudana
Zuk egiten dituzun DAGO, BAINA NIRI DENAK EZ ZAIZKIT

gorostia da, baina ga-
resti dago. Behin

makilak detailez jo- GUSTATZEN. EDOZEIN EGUR ZATI HARTU, akordatzen naiz, Ar-

siak daude, jendeak
zertarako erabiltzen

ZUZENTZEKO SUTAN BEROTZEN DUTE,

tikutzan kamioiare-
kin nengoela, hiru

ditu, dekorazio mo- ETA HAU EZ DA MAKILAK EGITEKO MO- gorosti hartu nituen,

dura edota ibiltze- "

ko? DUA

Aurtengo Ordiziako fe-

rian hauxe gertatu zit-

zaidan; lau gazte etorri ziren nire postura eta eu-
ren artean hizketan "hauek bai makila ederrak,
salgai edukiko balitu, erosiko nuke ba...". Or-
duan galdetu zidaten ea salgai zeuden, eta eros-
lerik agertuz gero, baietz, erantzun nien. Horre-
lakoak gertatu izan zaizkit, jendeak dekoraziora-
ko ditudala uste du, gero erabili edo ez norbera-

goardak ikusi egin

ninduen eta hama-

bost mila pezeta ko-

bratu zizkidan. Gaur
egun egin banu, kartzelan egongo nintzateke.
Politena geratzen dena ezpela, jakin badakit non
dagoen, baina ezin da hartu. Orain egiten ari
naizen makila eukaliptozkoa da, eta egiteko aste
pare bat beharko dut, gaztaina izanez gero, bigu-
nagoa denez, lehenago bukatuko nuke.

Egin al duzu inoiz makila berezirik. Norbai-
tek eskatu al dizu inoiz gauza ikusgarririk?

Noizbait baten batek eskatu dit bastoia marrazki
jakin batekin egiteko, baina aurten ez dut hone-
lako enkargurik izan, lehengo urtean bastante
egin nituen. Hemen berezitzat ditudanak; aterki
kirtena aprobetxatuz egindakoa bata, makila de-
na kenduz gero, ezten handi bihurtzen dena, eta
beste hau kirtena kenduz puntan eztena duena.

Hainbat feriatan parte hartzen duzu, ba al
dago merkaturik Euskal Herrian?

Makilak egiten dituen jende asko dago, baina ni-
ri denak ez zaizkit gustatzen. Edozein egur zati
hartu, zuzentzeko sutan berotzen dute, eta hau
ez da makilak egiteko modua. Feriatan, haserret-
zen nauena, batzuetan jendeak duen jarrera da.
Makilei jarritako prezioa rebajatzen hasten dire-
nean, amorratu egiten naiz, norberak badakiela-
ko zenbat lan eman dion hori egiteak eta kanpo-
koek fabrikan egindako zerbait bezala erosi nahi
dutelako amorratzen naiz.

KALE-INKESTA

Zein izan da eguberritan
egin dizkizuten
oparietatik ilusio gehien
egin dizuna?

1 Nerea Gartzia.
21 urte. lkaslea.

3 urte nituenean, panpina bat opari-
tu zidaten, Eneka izena jarri nion, eta
gaur egun oraindik nirekin dut. Go-
goan dut nire alaba izango balitz be-
zala zaintzen nuela. Eneka begiratze-
an oroitzapen politak datozkit buru-
a.

=g

2 Aitor Uriarte.

33 urte. Garraiolaria.

[lusiorik haundiena egin zidan oparia
urte batetan Erregeek ekarritako BH
bizikleta bat izan zen. Ikusi bezain
laster, goizeko zazpitan edo, kalera
atera nintzen jo ta ke herriari birak
eta birak ematera.

3 Jose Angel Usandegi.
57 urte. Harakina.

Bizitzako oparirik onena, aitak, Ter-
nuan zebilela egin zigun. Pirata pisto-
la batzuk ziren, hemen ez zegoen ho-
rrelakorik, eta a zer gozamena zen
haiekin jolastea. Baina kontuz ibili
behar zen, kortxo batzuk botatzen zi-
tuzten eta harekin joz gero, min egin
zezakeen.

4 Iivaki Martinez.
23 urte. Komertziala.

Eskalextriarekin oroitzen naiz. Izan
ere, betidanik gustatu izan baitzaizkit
autoak.

5 Julen Atorrasagasti.
36 urte. Portuko langilea.

Anaiak kanika batzuk erregalatu zizi-
kidan urte hori dut gogoan. Kaniketa-
ra jolastea oso gustuko nuen, bai ba-
karrik edo lagunekin, edo oparia jaso
bezain laster egongelako eserleku ba-
tetan egon nintzen kanikekin gora
eta behera kanika piloarekin.

6 Ina Mariezkurrena.
45 urte. Mantenuko langilea.

10 urterekin jasotako "BH" txirrinda
grisa, anaia-arreba guztientzat izan
zen, jakina, eta gu 7 gara.

7 Monika Villanueva.
30 urte. Zaharrak zaintzen ditu.

Txakur bat, biziki hunkitu ninduela-
ko. Nik uste dut hortik datorkidala
animalienganako maitasuna.

8 lIrati Salazar.
14 urte. lkaslea.
Ilusio gehien erregeak nor ziren ez
nekienean egiten zidaten opariek. 3
urte nituenean, sukaldetxo bat jaso
nuen, eta harekin familia guziarent-
zat bazkariak prestatzen nituen.

9 Maialen Ledesma.
18 urte. lkaslea.
Ilusio gehien egin zidana alfonbrak,
bufandak eta bestelakoak egiteko tela-
re bat izan zen.

10 Amador Mayo. 41 urte.
Gizarte-ekintzako langilea.

Traktore bat. Irasagar edo menbrilo
kutxa birziklatu bat zen, aitak egu-
rrezko gurpilak jarri zizkion eta aurre-
aldean tako bat jarri zion, traktore-
aren muturra izango balitz bezala.
Gero soka batekin tira egiten nion.
Gogoratzen naiz erregetan izan zela.

11 Arantza Manterola.
68 urte. Etxekoandrea.

Aitak egindako egurrezko kotxe kapo-
ta bat, ez zen oraingoak bezalakoa,
baina niretzat maitagarriena hura
izan zen. Bertan hiru panpin sartzen
ziren, artilezkoak, telazkoak izan ditut
baina zerrautsezko bat ere izan nuen,
busti eta puskatu zen arte.

12 Dario Rodriguez.
26 urte. lgeltseroa.

Piraten itsasontzia. l[lusio handia egin
zidan garai hartan. Gaur egun, ordea,
ez dut uste oso gustura hartuko nuke-
enik.

ritsi da
euroa

ne historiko horietako bat bizi dugu-
naren barne-zirrara hori ez al duzue
nabaritu oraindik? Euroa hemen dugu,
presta zaitezte! Esaten digute behin eta be-
rriro komunikanide guztiek, gaixotasun larri
bat, ordenadoreak txikitzen dituen birus in-
formatiko horietako bat, edo ez dakit nongo
galaxiatik datorren extralurtar andana gure
lurren jabe egitera etorriko balitz bezala. Ez
da hainbesterako... edo bai? Prestatuta al
gaude txanpon berriari aurre egiteko? Saia
gaitezen argi pixka bat jartzen sortu daitez-
keen zalantzen inguruan. Hori bai, Branka, 0
pezetagatik etxean bazenuten, orain 0 euro-
gatik. Hori bederen argitu dizuegu.

[ESTUA URKO ETXEBESTE

HISTORIA PIXKA BAT amankomunaren ideia. Bi arrazoi nagusi izan
Europear Batasuna sortu zenetik, 50ko dituzte beti euroagintariek txanpon bakarraren
hamarkadan, Erromako Hitzarmena sinatu zenetik aldeko wurratsak ematerako garaian: europar
alegia, beti izan dute hau zuzendu duten batasunari zentzu osoa ematea, ez zedila batasun
agintariek bulegotako mahai gainean txanpon hori hitzetan soilik gelditu, eta beste arrazoia

Pasai Antxoko dendan, nazioko zein inportazioko
irudimenezko oihalen erakusketa handia
eskaintzen dugu; eta Lezoko industrialdeko

ERERAESY FTERE # TR biltegian, eskaparateen apainketarako edozein
Oarso 13, behea esk. Pasai Antxo motatako figurak dituzu alokatzeko.
Tel. 943 34 00 64 Fax 943 52 97 83 Gainera, mota guztietako karrozak 2000m2-ko
Irekita: 10:00/13:00 eta 16:00/20:00
Urtarrilak 22tik aurrera Larunbat arratsaldez irekita erakUSketan-

WEB:http://www.iturgaiz.com
E-mail:majestik@iturgaiz.com

(nagusiena) Estatubatuar eta Japoniar
ekonomiekin lehiatzeko beharrezkoa zen txanpon
indartsua izatea.

Horrela, lehenengo saiakera 60ko hamarkadan
egin zuten orduan batasuna osatzen zuten 6
herrialdeek, baina bertan behera gelditu zen,
orduan ere batasunkide zen Erresuma Batuak gaur
egun ere azaltzen dituen zalantzek atzera bota
arazi baitzuten orduan Europako mnaziorik
boteretsuena zen lurraldea.

Gerora egindako saiakerarik indartsuena, gaur
egun esku artean dugun euroraino iritsi zen. 80
hamarkadaren amaieran, ECU (European
Community Unit) izena jarri zioten etorkizun
batetan txanpon bakarra izango zenari. Hala ere,
txanpon bateraketa ez zen posible izango txanpon
bakarraren eremua osatzen duten nazioetan
zenbait faktore ekonomiko berdindu arte: KPI
(Kontsumorako Prezioen Indizea) eta kanpo
zorraren inguruko neurriak hartzea nagusienak.

~ 10 zentimo (17 pta.)

5 zentimo (8 pta.)

e
é

zentimo bat (1,7 pta.)

¢

pezetatan azaltzen diren kopuruak borobilduak daude

zentimo (3,3 pta.)

Horrela, 1998ko urtarrilean, ‘etxeko lanak’

ondo egin zituzten nazioekin euroaren eremua
izango zena hitzartu zen. Eremu hau europear
batasuneko nazio guztiek osatzen dute, hiruk ezik:
Erresuma Batua, Danimarka eta Suedia. Gainera,
ordurarte ECU izenez ezagutzen zena, Euro izatera
pasa zen. Aipatu beharra dago hainbat eta hainbat
naziok ez zutela ‘etxeko lan’ horiek egiteko
inolako arazorik izan, hauen ekonomia guztiz
egunean baitzegoen (Alemania, Frantzia,
Belgika...), beste batzuek ordea bereak eta bi egin
behar izan dute euroak eskatzen dituen
betekizunak egunean izateko (Grezia, Italia,
Espainia...)

ZALANTZAK

Horrelako aldaketa sakon batek (ez da egunero
txanponez aldatzen) zalantzak ekarri dizkie batez
ere herritar xumeei. Hau aurreikusirik, azken urte
honetan erakundeek milaka eta milaka milioi

BILETE GUZTIAK BERDINAK IZANGO DIRA

LURRALDE GUZTIETAN. TXANPONEI
DAGOKIONEZ, ALDE BATETIK BAKARRIK
IZANGO DIRA DENAK BERDINAK, HAIN
ZUZEN  ERE  TXANPONAREN  BALIOA
AZALTZEN DUEN ALDETIK. BESTE ALDEAN,
BERRIZ, LURRALDE BAKOITZEKO IKURRAK
IZANGO DITUZTE

(geure kasuan, pezeta) utzi dituzte sentsibilazio eta
informazio kanpainetan. Denok dugu gogoan Epi
gure etxeko telebistan 6 euro 1000 pezeta direla
esanez, edo plastilinaz eginiko sendi horren gora-
beherak  txanpon  aldaketara  prestatzeko
ahaleginetan. Gainera, banku-etxe eta aurrezki-
kutxek ere Kkanpainaren partaide izan dira,
aldaketa-taulak, eurokalkuladoreak eta beste
hainbat informazio eskainiz, antza, diru gehien
manejatzen dutenak hauek baitira. Hona hemen
zenbait puntu garrantzitsu, zalantzak argitzeko:

SOLDATA,PENTSIO  ETA  GAINONTZEKO
ERRENTEN BALIOA BERA [IZANGO DA
EUROTAN BADAGO ERE. BERAZ, PREZIOAK
ALDATZEN EZ DIREN BITARTEAN, EROS
AHALMENARI ERE EUTSI EGINGO DIOGU

-Bilete guztiak berdinak izango dira
lurralde guztietan. Txanponei
dagokionez, alde batetik bakarrik
izango dira denak berdinak,
hain zuzen ere txanponaren balioa
j azaltzen duen aldetik. Beste aldean,
LIS berriz, lurralde bakoitzeko ikurrak
izango dituzte.

-Erosketak egiterako orduan, ez da
produktu  bakoitza  banan-bana
biribildu beharko, produktu guztien
balioen batuketaren emaitza baizik.

-Soldata, pentsio eta gainontzeko
errenten balioa bera izango da eurotan
badago ere. Beraz, prezioak aldatzen ez
diren bitartean, eros ahalmenari ere
eutsi egingo diogu.

-Ez dira kontratuak eta antzeko
agiriak aldatu behar eurotara
egokitzeko. Egokitu beharko den
gauza bakarra txanpon motaren
tokian pezetak izan beharrean euroak
izatera izango da.

-Saltoki gehienek prezio

psikologikoak dauzkate, adibidez 999,

9.999, eta era horretako prezioei deitzen zaie

prezio psikologiko. Euroekin, eragin hori
zentimoekin mantendu liteke.

-Urtarrilaren 1lerik aurrera tabako makinek,
freskagarri makinek edo toki publikoetan
dauden edozein makina motak euroekin
aritzeko prestatuak egon beharko dute.

Beste mila zalantza izan litzake herritarrak, hauek
argitzeko  eskuragarri dauden informazio
telefonoetara deitzea gomendatzen delarik. Hala
ere, beti da gomendagarria pixkanaka-pixkanaka
eurotan bakarrik pentsatzen hastea, bestela oso
zaila egingo zaio bati baino gehiagori aldaketa.

EURO-HIZKUNTZA

Euroak aldaketa ugari eragingo dituela zalantzarik
ez dago. Baina moneta berriak zein aldaketa
ekarriko ditu hizkuntzan? Euroaren etorrerarekin
pezetak idazteko erabili ohi genuen pta. laburdura
desagertu egingo da, eta bere ordez, aurrerantzean
euroa laburtuta eur. idatziko dugu eta haren ikurra
E izango da. Idazkerari dagokionez horiek izango
dira aldaketak, baina kaleko hizkeran nolako
eragina izango ote du moneta berriak?. Orain
artean, esapide eta esamoldeek pezeta zuten
erreferentziatzat. Hala nola, 'mila duro, bi mila
pezeta'... eta beste hainbat adibide aipa daitezke.
Euroarekin zernolako esamoldeak sortuko dira?
Apustuak nonahi egiten diren herrian, pentsatu al
duzue datorren urteko Kontxan Portaletaseko
doinu aldaketan, edota pilota partidetakoetan?
Horiek guztiak oraindik ere ikusteko daude. Eta
nola deituko dira ‘Todo a cien’ak?

Portuko sarre-
ran itsas-esta-
zio meteorolo-
gikoa jarri dute

Itsasoaren eta eguraldiaren berri
emango duen itsas-estazio mete-
orologikoa aurkeztu zuten iragan
abenduaren 13an Eusko Jaurla-
ritzako Herrilan eta Garraio Sail-
buru Alvaro Amannek eta Aztiko
zuzendari Xabier Goirigaizarrik.
Estazio meteorologikoak sentso-
reen bitartez neurtuko ditu hai-
zearen abiadura eta norabidea,
atmosferaren presioa eta haizea-
ren tenperatura. Horrez gain,
marearen presioari buruz eta ola-
tuei buruzko informazioa eskai-
niko ditu, eta epe laburrean egu-
raldiaren aurreikuspena ere egin-
go du. Beraz, ekaitzak, lainoa eta
enbatak bezalako fenomenoak
ikertzeko baliagarria izango da.
Estazioak eguzki plakak eta ar-
gindar aerosorgailu batek sortu-
tako energiaren bidez funtziona-
tuko du. Sakoneran, 25 metroko
itsaz azpiko neurgailuak ditu, eta
neurgailu hauek dira informa-
zioa eskaintzen dutenak. Datu
horiek guztiak itsaz azpiko kable
baten bidez bildu eta Pasaiako
Aztiren egoitzara eta Portuko
Agintaritzara igorriko ditu ha-
mar minutuz behin. Informazioa
erreskate talde, arrantzale eta ki-
rol marinelentzat baliagarria
izango da batez ere. Halaber, in-
formazio hori ezinbestekoa da
gatzen eta gai kutsagarrien ga-
rraioaren nondik norakoak eza-
gutzeko, eta arrainen jarraipena
egiteko. Informazio hau edonork
eskuratu ahal izango du Aztiren
web orrialdearen bidez. Itsas es-
tazio meteorologikoa Eusko Jaur-
laritzak eta Aztik elkarlanean
egin proiketua da, eta egitasmo-
ak 22 milioi pezetako aurrekon-
tua izan du.

Maiatzan hasi-
ko dira saihes-
bideko lanak

Maiatzan hasiko ditu Gipuzkoa-
ko Diputazioak Antxoko saihes-
bideko lanak. Proeiktu honek
6.552 milioi pezetako aurrekon-
tua du, eta arduradunek iragarri
dutenez, lanak 27 hilabeteetako
epean amaituta egotea espero da.
N-1 errepideko zirkulazio arazoei
konponbidea emateko xedez, tra-
fikoa A-8 autobidera desbideratu-
ko dute. Horren ondorioz, eta
Intxaurrondoko lotunetik Pasaia-
ko lotunerako zatian trafikoa
gehituko dela aurreikusiz, auto-
bide zati hori zabaldu egingo du-
te, galtzada bakoitzean hiruga-
rren bidea eginez. A-8 autobidea
N-1 errepidearekin lotzeko,
egungo lotura erabiliko da nahiz
eta bide zati honetan ere lanak
egingo dituzten bidea hobetzeko
asmoz. Hala, ertorkizunean erai-
kiko diren industrialde eta ingu-
ruko etxeguneetarako sarbide gi-
sa, bi tunel eta bi biribilgune
eraikiko dituzte. Autobide zati
honetan ez da bidesaririk ordain-
du beharko.

Hitzarmen be-
rezien sinatze
ekitaldia

Pasaiako Udalak, orain 5 urte ja-
rri zuen martxan EUSKARA MER-
KATARITZARA egitasmoa. Proiek-
tu honen helburua sektore hone-
tan euskararen erabilera sustat-
zea da, establezimendu bakoitza-
ri bere aukera errealen araberako
neurriak proposatuz. Egitasmo
honek, merktaritza establezimen-
duez gain, herriko hainbat zer-
bitzu-establezimendu ukitzen di-
tu. Urte hauetan, Pasaiako esta-

blezimendu guztiei eskaintza
batzuk zabaldu zaizkie, hala nola
testuak euskaratzeko itzulpen eta
maketazio zerbitzua doan, hizte-
gi sektorialak, dendarientzako
euskara ikastaro bereziak, errotu-
lu komertzialak euskaraz jartzeko
dirulaguntzak etab.

Abenduaren 13an Trintxerpeko
alkate ordetzan ospatu zen eki-
taldian, zortzi establezimenduk
bere baiezkoa eman zioten euska-
raren esparruan aurrerapausoak
emateko proposamenari: Antxon
Patxi Estankoa, Gazi Lore belar-
denda eta Maialen loradenda.
Donibanen: Atari taberna, Niko-
lasa jatetxea. San Pedron Bode-
gon San Pedro eta Sonesa arropa-
denda. Trintxerpen berriz: Illun-
be burdindegia eta Novedades
Karmele. Establezimendu hauen
konpromisoa karteletan, oharre-
tan, fakturetan eta bestelakoetan
euskara erabiltzean datza, baita
hornitzaileekin aurrerapausoak
emateko momentuan.

Zortzi establezimendu hauek, uz-
tailean MEPIak (Merkataritza
Euskalduntzeko Plan Integrala)
dituen bostekin bat egingo dute,
hasera batetan konpromezu mai-
lan ez bada ere, euskalduntze bi-
dean bai gutxienez.

B
Oharra

Zuetako askok igerriko zenuten
bezala, Brankako azkeneko zen-
bakian, erreportajeko titularre-
an, ditxosozko ‘H’ batek ihes
egin zigun behar ez zuen lekuan.
Akatsak ez du azalpenetarako le-
kurik uzten. Beraz, aldez aurretik
barkamena eskatu nahi diegu
gure irakurle guztiei, eta, bide
batez, euskararen erabilera sus-
tatzen jarraitzeko konpromisoa
berretsi nahiko genuke. Ilusioz
ekingo diogu eguneroko lanari,
baina esfortzu eta indar bereziak
jarriz, horrelakoak sekulan erre-
pika ez daitezen.

Brankako erredakzioa.

K — ta

lehiaketa

irabazleak

Aurreko hilabeteko brankan egiten genizuen galderaren inguruan asmatzaileen artean
Donibane aldetik iritsi zaigun e-posta batek eraman du saria. Galdera, =
Pasaia osatzen duten lau barrutietatik zeinek zuen biztanlerik gehien zen, LAGUN
eta erantzuna hauxe: Trintxerpeko barrutiak du biztanlerik gehien. Irakurle | /() /| ]A
askok eman duzue erantzun zuzena, baina asmatzaileen artean zozketa

egin ondoren, hilabete honetako sariaren irabazlea Imanol Irizar
sanjuandarra izan da.

Beraz, zuretzat izango da ELKARLANEAN argitaletxeak eskaintzen duen
saria, oraingoan Joseba Sarrionandiak idatzi duen Lagun izoztua elaberria
izango delarik. Bejondeizula!

lehiaketa
galdera

’

Hilabete honetako galdera hauxe da:

Zein da biztanlerik gutxien duen Pasaiako barrutia

a) Antxo b) Trintxerpe c) Donibane d) San Pedro
Erantzunak horrela helarazi diezaizkigukezue:

e-postaz: branka@euskalnet.net ,

postaz: branka pasaiako herri aldizkaria, eskalantegi 38 behea, 20110, pasaia

telefonoz: 943 341 045ra deituaz

lehiaketa

br-22

saria

Honatx hilabete honetako erantzun irabazleak eramango duen liburuaren erreseina

Izenburua: Larunbatak. Egilea: Jon Arretxe. Bilduma: Literatura 215. Orriak: 140. Data: 2001eko azaroa.
Argitaletxea: ELKARLANEAN

Ostegunak eta Ostiralak ipuin-bildumek izugarrizko arrakasta izan baldin bazuten euskal
irakurleen artean, hona haien segida, trilogia ixtera datorren nobela. Larunbatak ez da
ipuin-liburua, hala ere: nobela bat da, eta bere berezitasunen artean dago txakur bat izatea
bertako protagonista eta narratzaile; hemen kontatzen zaizkigun istorioak ez dira ordea
animalien kontuak, hankabikoen komeriak baizik, modu barregarri bezain alaian azalduak.
Hogei urteko gazteek parranda izaten dute uneoro buruan, eta asteburuaren zain egon
gabe ostegunetan bertan irteten dira, trago eta berriketa artean zer lortuko. Hogeita bost
urtetik aurrera, ikasketak bukatzearekin batera bidegurutze bat topatu ohi du jendeak bere
aurrean: lan-mundu serioan behin betiko eta buru-belarri sartu, ala lehengo bizimodu
ganorabakoa luzatzen saiatu; astean zehar beste eginbehar batzuk dituztela-eta,

ostiraletan atera ohi dira kalera, tabernaz tabernako ibileran zer edo zer harrapatu nahian.
Hogeita hamarrak bete eta gero, azken mohikano batzuk gelditzen dira, gaztaroaren
apurrei nola-hala eutsi guran, harearen moduan esku artetik alde egin baino lehen. lkasle
garaian bezala taldekako pisuetan bizi dira, egunean egunekoari helduz, bohemiaren eta |
marjinaltasunaren artean mugituz, eta, beren betigazte iraun nahi horretan, patetiko ===

samarrak gertatzen dira.

Jende-mota hori da Larunbatak liburuko protagonista nagusi, beste hamaika gizon-emakume bitxirekin batera,
guztiak ere txakur bihurri baten begirada ironikoaz ikusiak. Izan ere, Txo deritzan txakur adar-jotzaile hau bihurtu du
Jon Arretxek bere azken nobelako gidari eta kontalari, trilogia arrakastatsu bati amaiera gogoangarria emateko.

Jon Arretxe (Basauri, 1963) euskal filologian doktorea da, heziketa fisikoan lizentziaduna, hizlari, idazle eta
abenturazale nekaezina. Obra zabal eta mamitsua osatu du urte gutxian: Tubabu eta Tuparen seme-alabak bidai
kronikak, Urrezko triangelua eta Oroituz eleberriak, Hakuna Matata, Harresi Handirantz eta Lurraren taupadak
gazteentzako kontakizunak, eta hiru ipuin-bilduma: Ostegunak, Ostiralak eta Zazpi kolore.

Hau da euskaraz aurkitu dudan web-
gune interesanteena, dudik gabe. Eus-
kal kultura digitalizatzea eta kultura
digitala euskalduntzea du xede, eta,
irratia izanagatik ere, ez duzu uhine-
tan aurkituko, sarean baizik. Euskal
kulturarekin harremanetan sare-ate
ezinhobea da, baina hori baino askoz
gehiago ere bada: musika kanalak
(kanal nagusia, txosna rock, elektro-
nik, triki sound, euSKA REGGAE...),
zuzeneko irratsaioak (Kepa Junkera-
ren emanaldia eman dute berriki
Bartzelonatik), chat berriketa... Bere
eduki guztiak zeurean ikus-entzun
ahal izateko software guztia ematen
dizute gainera, eta Aurki euskal bilat-
zailearekin zuzen-zuzenean lotuko
zaitu, nahi izanez gero.

Bestalde, euskal herri osoko
irrati libre eta herri-irrati txikien sare-
gunea da, eta horiei guztie bere azpie-
gitura eskaintzen dien era berean,
haien irratsaio eta emanaldiak ema-
ten ditu berean. Entzun musika-aldiz-
Kkariak ere badu bere txokoa. Eta, hau
dena, dohanik eskuratzea dagoen
arren, ez pentsa hau lotsagabeen pa-
radisua denik. Izan ere, Iiratia.comen
konpromezua euskal kulturarekin es-
tu-estua da, eta, horregatik, stream
formatoan emititzen dute (AM irra-
tietan bezalaxe). Beraz, euskal kultu-
rak sortzen duenaren erreferentzia
osoa edukiko duzu, baina ezingo du-
zu horrekin negoziorik egin ahalko,
emisio mota hori grabagaitza baita.
Hortaz, zer edo zer atsegina entzuten
baduzu, hobe KDa erostea.ll

JOSEBA KAMIO

LIBURUA
‘TRAIZIOAK'’
Iban Zaldua

TRAIZIOAK
Jban Zaldua

Ipuin bilduma on bat irakurri nahi
baduzue, hona hemen aukera ezin
hobea. Egunkarietan idatzitako zuta-
beak eta ipuinak dira liburu honetan
Iban Zalduak bildu dizkigunak. Berro-
gei bat atal ditu liburuak, labur asko-
ak gehienak baina ia-ia denak boro-
bil-borobilak. Zutabetxo honetan
ezin hitz egin dezaket atal guztien in-
guruan, beraz, bakarrari buruz mint-
zatuko natzaizue.

Iban Zalduak dio "Ipuingintza"
izeneko atalean, nobelagileei inoiz ez
zaiela galdetzen ea zergatik ez duten
ipuin libururik egiten eta ipuingileoi
beti galdetzen zaiela ea noizko elebe-
rria. Galderaren aurrean, Zalduak bi
erantzun ematen ditu. Bata, gezurra
esatea, dagoeneko hasi zarela egiten
edo baduzula ideia onen bat eleberria
idazteko. Bestea, defentsa sutsua egi-
tea, ipuinak idatzi dituzten idazle an-
tologikoen zerrenda aipatuz, edota
benetan genero zaila dela esanez. Niri
beste erantzun bat datorkit burura.
Kovacevic-i inork ez dio penaltyak
gera ditzan eskatuko eta Karl Lewis-i
inoiz ez zitzaion galdetu ea zergatik
ez zuen maratoietan parte hartzen.
Zerbaitetan ona bazara, zergatik alda-
tu?

Eta Iban Zaldua, distantzia
motzetan, maisu dugu. Liburu hone-
tan dugu froga.l

XABI ETXANIZ

MUSIKA
KONTZERTUA

Rammstein+Clawfinger. Donostia 2001-12-15.

Kontzertu izugarria ikusi genuena za-
lantzarik gabe. Gauri hasiera ezin ho-
bea emateko, Clawfinger. Seikote Sue-
diar honek duen guztia eman zuen,
nahiz eta eskenatoki gainean urteak
eta urteak eraman, beren soinu karie-
1o, melodia elektroniko eta erritmo bi-
ziekin. 50 minutuz jo, eta tartearen
ondoren Rammsteinekoak azaldu zi-
ren publiko artera: 10 egun lehenago-
tik kontzerturako sarrerak amaiturik
zeuden!

Rammsteinekoen sarrera, ikusga-
rria: argi eta doinuen arteko joku bor-
titz batekin, sua... eta jendea zoratze-
ko zorian. Kontzertuan zehar bereb
azken bi diskoetako abestiak erortzen
doaz banan-bana, bereziki ‘Mutter’,
azkeneko diskakoak. Ordu t'erdi salto-
ka eta izerditan eman ondoren, Claw-
finger eta Rammsteineko musikari
guztiak batu, eta kontzertuari Ramo-
nesen ‘Pet sematary’ abestiarekin
amaiera eman zioten.

Bukatzeko: sarrera garestitxoa izan
arren (4.700 pela), ahaztu ezinezko
kontzertua.l

ARDI GORRI
LOKAL OKUPA-
TUKO KIDEAK

ANTXOKO KALEEN IZENAK ETA EUSKARA

Pasaiako Udaleko aktak arakatuz gero gauza bitxi eta esanguratsuak aurkitu dai-
tezke. Aktak gazteleraz idatzita daude guztiak, gaztelera baitzen administrazioa-
ren hizkuntza ofiziala garai hartan, baina euskarari buruzko aipamenak ere badau-
de. Akta guztietan esanguratsuena 1936ko akta bat da, kale izenei buruzkoa; akta
horretan zinegotzi batzuek esaten dutenez, Antxoka kaleen izenak euskaraz jart-

zeak ez zuen zentzurik, baina San Juango kasuan, bazen horretarako arrazoirik,
nonbait:

"El serior (...) dice que hay que tener en cuenta que nuestro idioma es el espariol, por eso
entiende que por ejemplo en el distrito de Ancho no hay razén de que se ponga en vas-
co, aunque bien pueda ser en San Juan."

BORDAUNDI




